
	1. ՀՀ ֆինանսների նախարարություն
	20.04.2026թ.

	
	N 01/34-3/10612-2026

		Նախագծով նախատեսվում է թատերահամերգային կազմակերպությունների և գիտական կենտրոնների համար մասնագիտացված գույքի ձեռքբերման նպատակով ՀՀ 2026թ. պետական բյուջեով նախատեսված ՀՀ կառավարության պահուստային ֆոնդից ՀՀ կրթության, գիտության, մշակույթի և սպորտի նախարարությանը (այսուհետ՝ Նախարարություն) հատկացնել 269,923.2 հազ. դրամ:
Նախագծի հիմնավորման համաձայն՝ վերը նշված գումարից 148,793.0 հազ. դրամը նախատեսվում է հատկացնել Բարձրագույն կրթության և գիտության կոմիտեին՝ ԲԿԳԿ-ԲՄԱՊՁԲ-24/80 ծածկագրով պայմանագրի շրջանակներում: 
        Հաշվի առնելով, որ էլեկտրոնային գնումների համակարգում առկա տեղեկատվության համաձայն՝ նշված պայմանագրի գնի ամբողջական չափով 27.02.2026թ. արդեն իսկ հատկացվել են ֆինանսական միջոցներ, առաջարկում ենք Նախագծից հանել նշված պայմանագրի մասով նախատեսված հատկացումը:
	Ընդունվել է

		Ինչ վերաբերում է թատերահամերգային կազմակերպությունների համար գույքի ձեռքբերման նպատակով ՀՀ կառավարության պահուստային ֆոնդից 121,130.2 հազ դրամի հատկացմանը, ապա հայտնում ենք հետևյալը՝ հաշվի առնելով կենսաթոշակների և նպաստների բարձրացման արդյունքում, ինչպես նաև առողջության համընդհանուր ապահովագրության համակարգից բխող՝ ընթացիկ ծախսերի գծով ՀՀ 2026թ. պետական բյուջեի վրա զգալի ֆիսկալ ճնշումները, առաջարկում ենք ՀՀ կառավարության պահուստային ֆոնդը չդիտարկել որպես նշված ծախսերի ֆինանսավորման աղբյուր, այլ վերջիններս իրականացնել ՀՀ 2026թ. պետական բյուջեով Նախարարությանը նախատեսված ընդհանուր հատկացումների շրջանակներում:
	Ընդունվել է ի գիտություն

	Միաժամանակ, Նախագծի վերաբերյալ ունենք խմբագրական բնույթի հետևյալ առաջարկությունները՝ 
-	Նախագծի հավելված 7-ի գնումների պլանում ներառված գնման առարկայի 31521700 ԳՄԱ կոդը փոխարինել 31521700/4 ԳՄԱ կոդով՝ հիմք ընդունելով ՀՀ կառավարության 26.03.2026թ. N 372-Ն որոշումը,
-	հանել Նախագծի տեքստային մասի 2-րդ կետը:
	Ընդունվել է մասնակի



